
ALÞÝÐUSAMBAND ÍSLANDS

Efnahags- og viðskiptanefnd Alþingis Reykjavík, 14. febrúar 2006
Við Austurvöll Tilvísun: 200601-0151
150 Reykjavík

Tillaga að breytíngum á 20. gr. laga um skyldutryggingu 
iífeyrisréttinda og starfsemi lífeyrissjóða, 129/1997

Upp hefur komið ágreiningur við Fjármálaeftirlitið um túlkun á 20. grein laga 
129/1997 vegna samstarfs lífeyrissjóða við þau stéttarfélög sem að þeim 
standa og sjóði þeirra við innheimtu iðgjalda til lífeyrissjóðs, sjúkrasjóðs, 
orlofssjóðs, fræðslusjóðs og félagssjóðs. Á heimasíðu Fjármálaeftirlitsins má 
finna túlkun eftirlitsins á um ræ ddri grein1, en þar túlkar eftirlitið hugtakið 
„starfsemi" mjög þröngt. Jafnframt virðist eftirlitið líta á innheimtusamstarf 
lífeyrissjóðanna og þeirra stéttarfélaga sem standa að þeim út frá því 
sjónarhorni að lífeyrissjóðirnir hafi tekið að sér að innheimta iðgjöld til þeirra 
sjóða sem eru í vörslu stéttarfélaganna sem sjálfstæða „starfsem i" og 
tekjulind í stað þess að líta á þetta sem samstarf jafngildra aðila um 
innheimtu með það að leiðarljósi að auka hagræði, skilvirkni og lækka 
kostnað.

Núverandi fram kvæ m d á innheimtu iðgjalda er reyndar mjög mismunandi 
eftir lífeyrissjóðum og þeim stéttarfélögum og samtökum atvinnurekenda 
sem að þeim standa. Sum staðar hefur verið stofnaður sérstakur 
innheimtuaðili í eigu þessara aðila sem innheimtir iðgjöldin fyrir einstaka 
sjóði, þ.e. lífeyrissjóð, félagssjóð samtaka atvinnurekenda, félagssjóð 
stéttarfélaga, sjúkrasjóð, orlofssjóð og fræðslusjóð og skilar þeim síðan til 
hvers aðila. Kostnaði við innheimtuna er skipt eftir umfangi hvers aðila. Á 
öðrum stöðum hefur þetta verið fram kvæ m t þannig að lífeyrissjóðurinn hefur 
annast innheimtuna með sínum starfsmönnum, en hann aftur innheimt 
þóknun frá hinum samstarfaðilunum sem endurspeglar kostnaðarhlutdeild 
hvers aðila fyrir sig við fram kvæ m dina. Á enn öðrum stöðum hefur þetta 
verið með sitt hvoru laginu, einkum eftir að Fjármálaeftirlitið hefur tekið 
fyrrgreinda túlkun upp og gert athugasemdir við sjóðina vegna þessa 
samstarfs. Enginn vafi er á því að samstarf þessara aðila hefur skilað öllum 
aðilum, ekki síst lífeyrissjóðunum, umtalsverðu hagræði og kostnaðarlækkun 
fyrir utan að auðvelda fyrirtæ kjunum  fram kvæm d þessara skila umtalsvert.

1 http://www.fme.is/fme.nsf/paaes/tulkun 2 nr 129 1997.html

Það samstarf sem að framan er lýst á sér langa sögu og var hluti þeirrar 
starfsemi sem lög nr. 129/1997 sniðu lífeyrissjóðunum stakk um. Við 
undirbúning lagasetningarinnar, samþykkt hennar og fram kvæ m d eftir 
gildistöku var lítið svo á, að samstarf lífeyrissjóðanna og þeirra sem að þeim 
standa í þessu efni væ ri í fullu sam ræ m i við lögin.

Vegna þess vafa sem upp er kominn, er lagt til við Efnahags- og 
viðskiptanefnd Alþingis að gerð verði breyting á núverandi 20. gr. laga nr. 
129/1997, þar sem lífeyrissjóðum verði með skýrum hætti gert heimilt að 
taka þátt í svona samstarfi, enda skili það sjóðunum lækkun á tilkostnaði við 
innheimtuna.

Tillaga að nýrri 3. mgr. 20. gr. laga nr. 129/1997.
Þrátt fyrir ákvæði 1. málsl. 2. mgr. er lífeyrissjóði heimilt að efna til 
samstarfs við tengda aðila um innheimtu iðgjalda, enda verði 
kostnaðarskiptingu hagað þannig að sjóðurinn skaðist ekki.

Greinargerð:
Með þessari breytingu er lagt til að staðfest verði heimild fyrir lífeyrissjóði að 
efna til formlegs samstarfs við tengda aðila, s.s. stéttarfélög, sjúkrasjóði, 
fræðslusjóði, orlofssjóði og samtök atvinnurekenda um innheimtu iðgjalda. 
Flest þessara iðgjalda grundvallast á sama eða sömu kjarasamningnum og 
reiknast af sama stofni við fram kvæ m d launaútreikninga. Samstarf þessara 
aðila hefur verið tíðkað um árabil og skilað öllum þessum aðilum umtalsverðu 
hagræði og kostnaðarlækkun við framkvæmdina auk þess að bæta skilvirkni í 
innheimtunni umtalsvert. Þröngt orðalag 1. málsl. 2. m gr. um takmörkun á 
starfsheimildum lífeyrissjóðanna þótti m ikilvæ gt þegar lögin voru sett á 
sínum tíma, enda afmarkast hlutverk sjóðanna við greiðslu sem hæsts 
lífeyris. Hins vegar þykir ekki ástæða til þess að meina lífeyrissjóðum að taka 
þátt í samstarfi tengdra aðila við innheimtu iðgjalda sem bæði stuðlar að 
aukinni skilvirkni í innheimtu og hagræði sem leiðir til lækkunar á kostnaði, 
en áréttað er að samstarfið megi ekki skaða sjóðinn fjárhagslega._____________

Með kveðju,

Gylfi Arnbjörnsson 
Framkvæmdastjóri ASÍ



Túlkun II

Túlkun á ákvæðum 1. og 2. mgr. 20. gr. laga nr. 129/1997 um skyldutryggingu 
lífeyrisréttinda og starfsemi lífeyrissjóða er lúta að starfsheimildum Iffeyrissjóða vegna 
innheimtu lífeyrissjóða á stéttarfélagaiðgjöldum.

Er Iffeyrissjóðum heim íltað annast innheimtu stéttarfélagaiðgjalda?

í 2. mgr. 20. gr. laga nr. 129/1997 er kveðið á um að Iffeyrissjóður skuli ekki hafa m eð höndum 
aðra starfsemi en þá sem nauðsynleg ertil að ná þeim tilgangi er um ræðir í 2. mgr. 1. gr. og 1. 
mgr. 20. gr. laganna. (2 .  m gr. 1. gr. er kveðið á um að m eð lífeyrissjóði sé átt við félag eða 
stofhun sem veitir viðtöku iðgjaldi til greiðslu Iffeyris vegna elli til æviloka, örorku eða andláts 
sam kvæ m tnánari ákvæ ðum  f I., II. og III. kafla laganna. í 1. m gr. 20. gr. er kveðið á um að 
starfsemi lífeyrissjóðs skuli lúta að móttöku, varðveislu og ávöxtun iðgjalda til greiðslu llfeyris. 
Ennfremur kemur fram f athugasem d við 20. gr. f frumvarpi m eð lögunum að f greininni sé áskilið 
að Iffeyrissjóður m egi ekki hafa m eð höndum  aðra starfsemi en þá sem nauðsynleg er til að ná 
tilgangi 2. mgr. 1. gr. og 1. m gr. 20. gr. laganna.

Starfsheimildir lífeyrissjóða eru skýrar sam kvæ m t framangreindum lagaákvæðum  að mati 
Fjármálaeförlitsíis. Innheimta stéttarfélagaiðgjalda rúm ast ekki innan heimildanna að óbreyttum 
lögum og er lifeyrissjóðum óheimil.

Fyrirvari:
Fjármálaeftirlitið birtir túlkanir sinar á lagaákvæðum á heimaslöu sinni. Túlkanir þessar eru skilningur Fjármálaeftiriitsins á 
lagaákvœðunum á hverjum tlma og eru ekki bindandi. Fjármálaeftirlitið áskilur sér allan rétt til aö breyta túlkunum án fyrirvara.



ALÞÝÐUSAMBAND ÍSLANDS

Nefndasvið Alþingis 
Austurstræti 8-10

Reykjavík, 2. desember 2005 
Tilvísun: 2005110095

150 Reykjavík

Efni: Umsögn um 371. mál, um lífeyrissjóði.

Alþýðusambandinu hefur yfirfarið ofangreint frumvarp og gerir í sjálfu sér 
ekki athugasemdir við efni þess.

Hins vegar er rétt að benda alþingismönnum á, að umræddar breytingar 
voru niðurstaða kjarasamninga launafólks á almennum vinnumarkaði. 
Þessar breytingar voru að fullu metnar sem launakostnaðarhækkanir hjá 
þeim fyrirtækjum sem þetta fólk vinnur hjá og leiddi til þess að beinar 
launahækkanir urðu þeim mun lægri. Aðrir hópar á vinnumarkaði nýttu 
sér þetta launakostnaðarsvigrúm og fengu beinar launahækkanir í sinn 
vasa. Nú kemur Alþingi og tryggir bæði starfsmönnum ríkisins, sem þegar 
njóta ríkisábyrgðar, og öðrum á vinnumarkaði sem ekki höfðu samið um 
þetta, með einfaldri lagasetningu lágmarksiðgjald af hálfu sinna 
atvinnurekenda, án þess að minnsta tilraun sé gerði til þess að semja um 
þetta. Er það nema furða að almennt launafólk telji sé oft á tíðum 
furðulostið yfir þessum vinnubrögðum?

Með kveðju,

Gylfi Arnbjörnsson 
Framkvæmdastjóri ASÍ

Sætún l 
105 Reykjavík

Sími: 535 5600 
Fax: 535 5601

Netfang: asi@asi.is 
ASÍ vefurinn: www.asi.is

Kennitaia: 420169-6209

Alþingi 

komudagur l'i- Q. 2.0Ó&
Nefndasvið Alþingis, Reykjavík, 13. febrúar 2006
Austurstræti 8-10, 2. hæð Tilvísun: 200601-0151
150 Reykjavík

Efni: Tillögur um breytingar á frumvarpi til lag um breytingar á 
lögum nr. 129/1997, 371. mál.

Frumvarpið er að mestu það sama og ASÍ veitti umsögn um á haustþingi og 
sér ASÍ ekki ástæðu til að endurtaka afstöðu sína frá þeirri umsögn.

Hins vegar hefur læðst inn í þetta frumvarp tillaga að breytingum á 2. gr. 
laganna sem að mati ASÍ getur leitt til algjörrar kúvendingar í uppbyggingu 
þess hluta tryggingarkerfis landsmanna sem byggir á samtryggingu í 
skyldubundnum lífeyrissjóðum aðila vinnumarkaðarins. Hér er átt við þá 
breytingu sem lögð er til í l.brtt. þar sem eftirfarandi er lagt til:

„Heimilt er að semja um það í  kjarasamningi að hiuti iágmarksiðgjaids komi tii 
öflunar lífeyrisréttinda í  séreign skv. II. kafla, en þó skal lágmarksiðgjald til 
lífeyrissjóðs aldrei vera lægra en 10% af iðgjaldsstofni."

Alþýðusamband íslands varar sterklega við þessari breytingu, og telur að 
hún muni leiða til þess nauðsynlegt verði að lækka þá 
lágmarkstryggingarvernd í samtryggingu, sem er grundvöllur bæði laganna 
og þeirrar sáttar sem um þau tókst milli aðila vinnumarkaðar, stjórnvalda, 
samtryjggingarlífeyris-sjóðanna og svokallaðra frjálsra lífeyrissjóða árið 
1997. I þeirri sátt var lagt upp með að allir landsmenn skyldu skyldaðir til 
þess að afla sér lágmarkslífeyrisréttinda á samtryggingargrunni með greiðslu 
a.m.k. 10% iðgjalds til lífeyrissjóðs. í 1. mgr. 4. gr. laga nr. 129/1997 eru 
þessi réttindi skilgreind á eftirfarandi hátt:

4. gr. Lágmarkstryggingavernd sem lífeyrissjóður veitir miðað við 40 ára 
inngreiðslutíma iðgjalds skal fela f sér 56% af þeim mánaðarlaunum sem greitt er af 
í  mánaðarlegan ellilífeyri ævilangt frá þeim tíma sem taka hans hefst, þó ekki síðar 
en frá 70 ára aldri, sbr. 14. gr., og 56% afþeim mánaðarlaunum sem greitt er a ff 
örorkulífeyri á mánuði miðað við full réttindi til framreiknings, sbr. 15. gr. Enn 
fremur skal lágmarkstryggingavernd fela í  sér að jafnað sé milll sjóðfélaga kostnaði 
vegna makalífeyris skv. 16. gr. og kostnaði vegna barnalífeyrís skv. 17. gr.

í þessari grein er kveðið á um ýmsa þætti samtryggingar sem lífeyrissjóðir 
eru skuldbundnir til að veita sínum sjóðsfélögum, s.s. ævilangan lífeyri frá 
67 ára aldri, rétt til örorkulífeyris m.v. full réttindi til framreiknings og að 
kostnaði vegna maka- og barnalífeyris sé jafnað milli sjóðsfélaga.

Þegar lögin voru sett dugði 10% iðgjald í flestum tilfellum til þess að standa 
undir þessum réttindum. Nú hefur komið í Ijós þegar lífeyriskerfið á

Sætún 1 
105 Reykjavík

almennum markaði er skoðað í heiid, þó staða einstakra sjóða kunni að vera 
önnur, að kostnaður við að standa undir þessum réttindum reynist vera 
talsvert meiri en sem nemur þeim 10% sem bæði kjarasamningar og lög 
kváðu á um sem lágmarksiðgjald. ASÍ og SA sömdu því um það sérstaklega 
í kjarasamningunum 2004 að hækka þetta iðgjald í 12% í áföngum. Ljóst 
var að þessi hækkun ein og sér dygði ekki, sérstaklega m.t.t. 
örorkubótanna, en ríkisstjórnin lýsti yfir vilja sínum til að skoða þau mál 
sérstaklega. Þeim hluta málsins lauk, í bili a.m.k., með yfirlýsingu 
ríkisstjórnarinnar í tengslum við endurskoðun kjarasamninga 15. nóvember 
2005. Með upphaflegu frumvarpi til breytinga á lögum 129/1997 er verið að 
færa þennan veruleika inn í viðeigandi lög sem nýtt lágmark og hefur ASÍ 
stutt þær breytingar, þó það hafi vakið athygli nefndarmanna á því með 
hvaða hætti svona réttindi verði til annars vegar á hinum svokallaða 
almanna vinnumarkaði og hins vegar öðrum kerfum.

Það var Ijóst þegar í upphafi að sú staða kann að vera upp hjá einstaka 
lífeyrissjóðum, að þeir geti mætt lágmarksréttindum með lægra iðgjaldi en 
hinu nýja 12% lácjmarki, jafnvel lægra en 10% lágmarkinu sem núgildandi 
lög kveða á um. I þeim tilvikum njóta þeir sjóðsfélagar sem þannig háttar 
um þessarar hækkunar á iðgjaldi, og kemur hækkunin þá fram sem aukin 
réttindi í samtryggingu til handa þeim. Jafnframt er kveðið á um það í 3. 
mgr. 4. greinar laga nr. 129/1997 að geti sjóður uppfyllt 
lágmarkstryggingar-verndina með lægra iðgjaldi en sem nemur 
lágmarksiðgjaldi er heimilt að ráðstafa því sem umfram er til séreignar. 
Sjóðfélagi getur við þær aðstæður ráðið því sjálfur hvert slíku iðgjaldi er 
ráðstafað sbr. l.mgr. 5.gr. laganna. Því verður ekki séð að þörf sé á 
umræddri breytingu þegar viðkomandi sjóður getur tryggt lágmarksréttindi í 
samtryggingu á lægra iðgjaldi en sem nemur lágmarksiðgjaldi skv. lögum 
eða kjarasamningi.

Alþýðusambandið vekur hins vegar athygli á því að þetta nýja ákvæði sem 
lagt er til að komi inn í 2.gr. laganna opnar möguleika á því, að ráðstafa 
megi allt að 2% af lágmarksiðgjaldi til séreignar, þrátt fyrir að 
lágmarkstryggingavernd í samtryggingu sé ekki tryggð með 12% iðgjaldi. 
Verði það heimilað mun það óhjákvæmilega grafa undan samtryggingunni 
sem lögin og lífeyriskerfið í heild byggir á og birtist þá í því, að tilteknum 
hópum verði heimilað að víkja sér undan þeim kostnaði sem fylgir 
samtryggingarkerfum og þá án tengsla við tryggingafræðilega stöðu 
viðkomandi lífeyrissjóðs. ASÍ lítur því tillöguna mjög alvarlegum augum og 
telur hana vera í algjörri andstöðu við megininntak laga 129/1997 og það 
samkomulag sem náðist við setningu þeirra. Því lýsir ASÍ sig algjörlega 
andsnúið þessari breytingu og leggur eindregið til að hún verði felld út úr 
frumvarpinu.

Með kveðju,

Gylfi Arnbjörnsson 
Framkvæmdastjóri ASÍ

Nefiidasvið Alþingis
Efnahags- og viðskiptanefnd Alþingis

150 Reykjavík

Reykjavík 30. nóvember 2005

Efni: Umsogn um lagafrumvarp, mál 371.

Vísað er til bréfs nefndarritara þar sem BHM er gefínn kostur á að gefa áiit sitt á breytingum á 
lagaákvæðum um lífeyrissjóði.

BHM styður hækkun á lágmarksiðgjaldi i lífeyrissjóði en bendir á að þrátt fyrir þessa hækkun 
er ekki gert ráð fyrir að sjóðsfélagar öðlist aukin réttindi. Hækkun lágmarksiðgjalds um 20% 
(úr 10% í 12%) á ekki að veita sjóðsfélögum hækkun á Iágmarkstryggingarvemd, sbr. 4. gr. 
laganr. 129/97.

Þó svo í almennri umræðu hafi þess verið getið að hækkun hafi orðið örorkulíkum, og sbr. 
framlag ríkisins eingöngu til lífeyrissjóða á samningssviði ASI og SA, væri vert að nánari 
skýringar væru veittar i greinargerð. Ljóst er að með framlagi ríkissins er a.m.k. stórum hluta 
aukinna örorkubyrða létt af framangreindum sjóðum og ætti því að öðru óbreyttu að koma til 
hækkunar á lágmarkstryggingarvemd.

Engir tryggingafræðilegir útreikningar virðast liggja fyrir á því hvaða breyting þessi hækkun 
ætti að hafa á lágmarkstryggingarvemd.

Breytingar á 36. grein laganna eru eðlilegar í ljósi breyttra aðstæðna.

BHM styður að frumvarp þetta verði samþykkt en bendir á að endurskoða þurfi 4. grein 
laganna skv. framansögðu.

Virðingarfyllst,

Stéfán Aðalsteinsson, 
framkvæmdastjóri BHM

HeimiliMddress: SímarITelephones: Myndsendir/Fax: Netfang/E-ma/7: Kennitala/ID no:
Lágmúli 7 354-581 2090 354-588 9239 bhm@bhm.is 630387-2569
IS-108 Reykjavík

Nefndarsvið Alþingis 
Austnrstræti 8-10 
150 REYKJAVÍK

2. desember 2005 
Tilvísun: 2005110098

Umsögn um frumvarp til laga um breytingar á lögum um skyldutryggingu 
lífeyrisréttinda og starfsemi lífeyrissjóða, 371. mál.

Fjármálaeftirlitið vísar til bréfs yðar, dags. 29. nóvember 2005, þar sem óskað er umsagnar 
um frumvarp til laga um breytingar á lögum nr. 129/1997 um skyldutryggingu lífeyrisréttinda 
og starfsemi lífeyrissjóða, 371. mál.

Samkvæmt athugasemd við a-lið 2. gr. frumvarpsins er lagt til að heimildir lífeyrissjóða til 
fjárfestinga í hlutabréfum verði rýmkaðar úr 50% í 60% af hreinni eign. Breytingin er þannig 
útfærð samkvæmt b-lið 2. gr. frumvarpsins að hlutfallstala í 1. ml. 4. mgr. 36. gr. laganna er 
hækkuð úr 50% í 60%. Fjármálaeftirlitið bendir á að með þessu móti hækka heimildir 
lífeyrissjóða til fjárfestinga í þeim flokkum fjárfestinga sem 2., 5., 6., 8. og 9. tl. 1. mgr. 36. 
gr. taka til en ekki einvörðungu heimildir til fjárfestinga í hlutabréfum samkvæmt 6. tl. 1. 
mgr. 36. gr. Fjármálaeftirlitið bendir því á að nauðsynlegt er að lagfæra framstetningu 
breytingarinnar þannig að rýmkun heimilda taki einvörðungu til fjárfestinga í hlutabréfum 
samkvæmt 6. tl. 1. mgr. 36. gr.

Ákvæði 4. mgr. 36. gr. gætu hljóðað svo eftir breytingar:

"Eign lífeyrissjóðs í einstökum tegundum verðbréfa skv. 2., 5., 8. og 9. tölul. 1. mgr. skal ekki 
vera meiri en 50% af hreinni eign sjóðsins. Eign sjóðsins í verðbréfum skv. 6. tölul. 1. mgr. 
skal ekki vera meiri en 60% af hreinni eign sjóðsins. Þó skal samanlögð eign skv. 6. og 8. tl. 
1. mgr. ekki vera meiri en 50% af hreinni eign sjóðsins. Eign lífeyrissjóðs skv. 8. tölul. 1. 
mgr. í sjóðum sem lúta ekki opinberu eftirliti skal þó aldrei vera meiri en 10% af hreinni eign 
sjóðsins."

Fjármálaeftirlitið gerir ekki frekari athugasemdir við einstakar greinar frumvarpsins.

Virðingarfyllst,

FJÁRMÁLAEFTIRLITIÐ

Efiiahags- og viðskiptanefnd Alþingis 
Austurstræti 8-10 
150 Reykjavík

Reykjavík, 2. desember 2005

Efni: Umsögn um frumvarp tíl laga um breyting á lagaákvæðum um lífeyrissjóði, 
371. mál.

Landssamtök lífeyrissjóða fagna umræddu frumvarpi um breytingar á lögum nr.

hefur í starfsumhverfi lífeyrissjóðanna á undanfömum misserum.

í reynd fjallar frumvarpið um tvo aðskylda þætti. Annars vegar er um að ræða 

nauðsynlegar breytingar á 36. grein lífeyrissjóðalaganna um fjárfestingaheimildir lífeyris- 

sjóðanna. Hins vegar er um að ræða breytingar sem felast í því að hækka lágmarksiðgjald 

til lífeyrissjóða úr 10% í 12%. Landssamtökin leggja mikla áherslu að í reynd sé um tvö 

óskyld mál að ræða, þ.e.a.s. rýmkun á fjárfestingarreglum sjóðanna annars vegar og um 

breytingar á lágmarksiðgjaldi hins vegar. Það merkir að þó menn sjái einhverja tæknilega 

annmarka nú að hækka lágmarksiðgjaldið upp í 12%, má það með engum hætti hafa áhrif á 

afgreiðslu frumvarpsins að öðru leyti. Rýmkun fjárfestingaheimilda sjóðanna er óskylt mál 

og þess vegna auðvelt að afgreiða þann þátt frumvarpsins nú í desember.

Landssamtök lífeyrissjóða vilja að lokum gera eina efiúslega athugasemd við frum- 

varpið, þ.e. 2. grein c-lið, þar sem gert er ráð fyrir því að heimilt sé að meta hreina eign lif- 

eyrissjóða við endurskoðað uppgjör innan ársins, í stað þess að miða við síðasta ársupp- 

gjör. Landssamtökin telja of strangt að uppgjör þurfi að vera endurskoðuð innan árs m.a. 

vegna kostnaðar. Almenna venjan er sú að endurskoðendur endurskoða ársuppgjör, en 

kanna hins vegar uppgjör innan árs. Það á við m.a. hjá skráðum fyrirtækjum á markaði. Þvi

127/1997 og telja að ákvæði þess séu til verulegra bóta og í takt við þá þróun sem verið

er lagt til að 7. mgr. 36. gr. laganna orðist svo: “Með hreinni eign í 3.-6. mgr. er átt við 

hreina eign lífeyrissjóðs til greiðslu lífeyris samkvœmt síðasta uppgjöri sem hefur verið 

kannað eða endurskoðað a f endurskoðanda. Takmarkanir í 3.-6. mgr. skulu halda á 

hverjum tíma. ”

Með bestum kveðjum 

LANDS S AMTÖK LÍFEYRISSJÓÐA

Hrafh Magnússon

Umsðgn frá Lífeyrissjóði starfsmanna ríkisins (LSR) og Lífeyrissjóði 
hjúkrunarfræðinga (LH) um mál nr. 371 á 132. löggjafarþingi, frv. til 1. um breyt. á

lagaákvæðum um lífeyrissjóði.
Inngangur.
Háttvirt efnahags- og viðskiptanefnd hefur með bréfi, frá 29. nóvember s.l., beðið LSR um 
umsðgn um framangreint mál. í bréfinu var óskað umsagnar í síðasta lagi þann 3. desember 
síðast liðinn en sjóðurinn fékk síðar upplýsingar frá nefhdasviði Alþingis að heimilt væri að 
skila umsögn síðar.
Eins og segir í athugasemdum við frumvarpið þá eru þar lagðar til tvíþættar breytingar á 
lagaumhverfi lífeyrissjóða. Annars vegar að lágmarksiðgjald til lífeyrissjóða verði hækkað úr 
10% í 12% á næstu tveimur árum og hins vegar að fjárfestingarheimildum lífeyrissjóða verði 
breytt.
LSR hefur skoðað sérstaklega þau ákvæði frumvarpsins sem snúa að honum einum auk þess 
að skoða önnur ákvæði almennt.
Athugasemdir
1. Breyting á fjárfestingarheimildum lifeyrissjóða, 2. gr. frv.
A. LSR gerir ekki athugasemd við a-lið greinarinnar.
B. LSR gerir ekki athugasemd við b-lið greinarinnar.
C. Við c-lið greinarinnar gerir lífeyrissjóðurinn þá athugasemd að hann telur rétt að fella
jafhframt á brott úr málsliðnum, sem verið er að breyta, orðið „endurskoðaða” eða gera aðra
breytingu í sama tilgangi. Á Hfeyrissjóðum hvílir sú skylda að gefa út endurskoðaðan 
ársreikning. Önnur uppgjör lífeyrissjóða eru ekki endurskoðuð. Verði málsliðurinn 
samþykktur óbreyttur gæti komið upp vafi um hvort lífeyrissjóðum sé skylt að láta 
endurskoða öll uppgjör með tilheyrandi kostnaði eða hvort í raun væri ekki gerð breyting á 
hvaða viðmið væri notað þar sem ársuppgjör væri áfram það eina sem væri endurskoðað.

LSR er kunnugt um að Landssamtök lífeyrissjóða hafa sent efnahags- og 
viðskiptanefhd athugasemd sama efriis og tekur undir þá tillögu sem þar kemur fram.

Önnur leið sem LSR telur einnig færa er að miða við hreina eign lífeyrissjóðs eins og
hún er á hverjum túna. Ef sú leið væri farin væri aldrei miðað við eldra mat en síðasta
ársreikning en á síðari hluta hvers árs væru komnir fram nýir útreikningar, sem sjóðir gætu 
miðað við og upplýst FME um.
2. Breyting á lágmarksiðgjaldi til A-deildar LSR, 4. gr. frv.

Breyting á iðgjaldi til A-deildar LSR í 1. og 3. málsl. 4. mgr. 13. gr. laga nr. 1/1997 
hefiir þá þýðingu að tryggja að mótframlag launagreiðanda geti aldrei farið niður fyrir 
skilgreind mörk. Þar sem mótframlag launagreiðanda til A-deildar LSR er endurskoðað 
árlega og hefur verið 11,5% allt frá stofnun A-deildar hefur breytingin sem lögð er til með 
frumvarpinu ekki í för með sér breytingu á iðgjaldaskilum frá því sem verið hefiir.

3. Breyting á lágmarksiðgjaldi tíl B-deildar LSR og LH, 5. og 7. gr. frv.
LSR og LH taka ekki efiiislega afstöðu til hækkunar á iðgjaldi til B-deildar LSR og 

LH. Hins vegar þykir rétt að árétta áhrifin sem hækkun á iðgjaldi hefur til styrkingar á 
fjárhagslegri stöðu sjóðanna og áhrifin á bakábyrgð ríkisins samkvæmt 32. gr. laga nr. 1/1997 
og bakábyrgð ríkisins og annarra launagreiðanda skv. 18. gr. laga nr. 2/1997. Með 
umburðarbréfi nr. 1/1998 var tilkynnt um þá ákvörðun að allar stofhanir rikisins og aðrir 
aðilar sem fá Qárveitingar á fjárlögum til launagreiðslna skuli greiða sama iðgjald til B- 
deildar og greitt er til A-deildar, Iðgjald launagreiðanda varð því 11,5% af heildarlaunum 
sem felur í sér að sömu launatengdu gjöldin eru greidd hvort sem starfsmaður var í A- eða B- 
deikl LSR. Iðgjald til B-deildar sem er umfram 6%, sbr. 3. mgr. 23. gr. laga nr. 1/1997, 
reiknast sem innborgun upp í Ufeyrisskuldbindingar viðkomandi stofiiunar. Hækkun á 
iðgjaldi til B-deildar úr 6% í 8% hefiir því ekki í för með sér hærri iðgjaldagreiðslur hjá þeim 
sem fyrrgreind ákvörðun um hærra iðgjald tekur til. Hins vegar hefúr hækkunin í fór með sér 
hærra iðgjald hjá öðrum launagreiðendum er ríkinu en þar er um að ræða mikinn minnihluta 
launagreiðenda. Áhrif á hækkun iðgjalds til B-deildar LSR og LH hefiir því þau áhrif til 
skemmri tíma að styrkja fjárhagsstöðu sjóðanna sem nemur hærra iðgjaldi þeirra sem ekki 
greiddu viðbótariðgjald sbr. umburðarbréf nr. 1/1998. Til lengri tíma styrkir hærra iðgjald 
ijárhagsstöðu sjóðanna og kemur til með að draga úr bakábyrgð ríkisins sem hækkun á 
iðgjaldi nemur sbr. 32. gr. laga nr. 1/1997 og bakábyrgð ríkisins og annarra launagreiðanda 
sbr. 18. gr. laganr. 2/1997.

LSR og LH ganga út frá því að frumvarpinu sé ekki ætlað að breyta því samræmi sem 
verið hefur á iðgjaldi milli ólikra iðgjaldastofha. Til að raska ekki þvl samræmi er 
nauðsynlegt að breyta öðrum ákvæðum laganna þar sem kveðið er á um greiðslu iðgjalda. 
Ber þar að nefha að iðgjaldagreíðsla sjóðfélaga fellur niður eftir 32 ár og greiðir þá 
launagreiðandi 10% iðgjald, sbr. 4. málsl. 4. mgr. 23. gr. laga nr. 1/1997 og 4. málsl. 4. mgr. 
7. gr. laga nr. 2/1997. Þegar sjóðfélagar fá greitt vaktaálag er greitt iðgjald af vaktaálagi 
sérstaklega, sbr. 3. mgr. 25. gr. laga nr. 1/1997 og 3. mgr. 9. gr. laga nr. 2/1997, en í þessum 
ákvæðum er kveðið á um hlutfall iðgjalda líkt og í þeim greinum sem breytt er með 
frumvarpinu. Það er álit LSR að á þessu þurfi að taka í lagabreytingunni.

I 2. mgr. 30. gr. laga nr. 1/1997 og 2. mgr. 14. gr. laga nr. 2/1997 er gert ráð fyrir að 
sjóðfélagar geti óskað eftir að greiða áfram iðgjald eftir að starf þeirra er lagt niður. Til að 
taka af allan vafa að hækkun á iðgjaldi taki til slíkrar aðildar þyrfti að taka það fram t.d. með 
beinni tilvísun til þeirra lagagreina er varða iðgjaldaskil.

Virðingarfyllst
Lífeyrissjóður starfsmanna ríkisins

Haukur Hafsteinsson, frámkv.stj.

Efiai: Umsögn um frv. til laea um br. á 1. 129/1997.
Lífeyrissjóður verzlunarmanna fagnar framkomnum breytingartillögum við 36. 
gr. lífeyrissjóðslaganna sem fjallar um fjárfestingaheimildir lífeyrissjóðanna. 
Breytingamar eru allar til bóta og munu leiða til markvissari ijárfestingar- 
árangurs sjóðanna þegar til framtíðar er horfl.

Virðingarfyllst 
Lífeyrissjóður verzlunarmanna

Þorgeir Eyjólfsson forstjóri 
(sign)

Nefiidasvið Alþingis,
Efnahags- og viðskiptanefhd,
Austurstræti 8-10,
150 -  Revkiavík.

Efíii: Umsögn um frv. til laea um br. á 1. 129/1997.
Lífeyrissjóður verzlunarmarma fagnar framkomnum breytingartillögum við36. 
gr. lífeyrissjóðslaganna sem fjallar um fj árfestingaheimildir lífeyrissjóðanna. 
Breytingamar eru allar til bóta og munu leiða til markvissari fjárfestingar- 
árangurs sjóðanna þegar til framtíðar er horft.

Virðingarfyllst 
Lífeyrissjóður verzlunarmanna

^

Þopgieír Eyjólfss/m^rstiwi

Alþingi
Efnahags- og viðskiptanefnd 
Austurstræti 8-10

150 REYKJAVÍK

14. febrúar 2006

Efni: Umsögn um tillögur að breytingum á frumvarpi til laga um breyting á
lagaákvæðum um lífeyrissjóði, sbr. þingskjal 427 - 371. mál.

í upphaflega frumvarpinu sem lagt var fram í nóvember sl. var lögð til sú breyting á lögum nr. 
129/1997 um skyldutryggingu lífeyrisréttinda og starfsemi lífeyrissjóða að í 1. gr. breyttist 
lágmarksiðgjald til lífeyrissjóðs úr 10% í 12% frá 1. janúar 2006. í þeim tillögum sem hér eru 
til umfjöllunar er miðað við gildistöku frá 1. janúar 2007 sem er til bóta og í samræmi við 
kjarasamninga Samtaka atvinnulífsins við stéttarfélög innan ASÍ og mörg önnur stéttarfélög, 
en 1. janúar 2007 tekur almennt gildi hækkun mótframlags vinnuveitenda í 
samtryggingarlífeyrissjóði úr 7% í 8%, þannig að heildariðgjaldið verður 12% frá þeim tíma. 
Samtök atvinnulífsins komu athugasemdum á framfæri við fjármálaráðuneytið um að umrædd 
breyting hefði í för með sér ófyrirséð áhrif á kjarasamning bankamanna, en ákvæði þess 
samnings eru frábrugðin þeim sem almennt eru í gildi hjá öðrum viðsemjendum Samtaka 
atvinnulífsins.

Grein 12.6.2 í kjarasamningi bankamanna hljóðar svo: „Iðgjöld í stigadeildir lífeyrissjóða eru 
samkvæmt lögum og samþykktum, þannig að 4% eru dregin af launum starfsmanns og 
vinnuveitandi greiðir sem svarar 6% mótframlag.“ Síðan segir í grein 12.6.2: „Vegna þeirra 
starfsmanna sem greiða í stigadeildir lífeyrissjóða greiðir bankinn sem svarar 7% af 
heildarlaunum starfsmanns í séreignarlífeyrissjóð í samræmi við það samkomulag sem fyrir 
liggur hjá hveijum aðila fyrir sig.“ Það „samkomulag sem fyrir liggur hjá hverjum aðila fyrir 
sig“ kveður á um að þetta 7% framlag í séreignarlífeyrissjóð gildi fyrir þá starfsmenn sem 
ráðnir eru eftir 1994 og hafa náð 36 mánaða starfsaldri í viðkomandi banka. Verði upphaflegt 
frumvarp eða umræddar tillögur um breytingu á því að lögum munu bankamir að óbreyttu 
þurfa að hækka framlög í lífeyrisjóði um 2% vegna þessara starfsmanna með stuttan 
starfsaldur. Það er varla ætlun löggjafans að grípa inn í kjarasamninga með þessum hætti.

Sá misskilningur kann að hafa verið uppi að hækkun lágmarksiðgjalds úr 10% í 12% myndi 
hafa áhrif almennt á kjarasamning bankamanna. Svo er ekki þar sem bankamir greiða 17% 
iðgjald í lífeyrissjóði, 10% í samtryggingarlífeyrissjóð og 7% í séreignarlífeyrissjóði, vegna 
þeirra starfsmanna sem náð hafa þriggja ára starfsaldri. Ef b.-lið 1. gr. tillögunnar er ætlað að 
heimila þessa skiptingu iðgjaldsins þá er honum ofaukið þar sem slík heimild er til staðar í 2. 
mgr. 3. gr. laganna sem hljóðar svo: Lífeyrisiðgjaldi skal ráðstafa til lágmarkstrygginga- 
vemdar, sbr. 4. gr., og eftir atvikum til viðbótartryggingavemdar, sbr. 8.-10. gr.

Aðsetur. Sími: Bréfsími: Netfang: Veffang:

Umræddur b.-liður 1. gr. tillögunnar hljóðar svo: „Heimilt er að semja um það í
kjarasamningi að hluti lágmarksiðgjalds komi til öflunar lífeyrisréttinda í séreign skv. II. 
kafla, en þó skal lágmarksiðgjald til lífeyrissjóðs aldrei vera lægra en 10% af iðgjaldsstofhi.“ 
Þessi viðbót er ekki aðeins óþörf heldur til þess fallin að skapa misskilning. Hún kann auk 
þess að fela í sér hvatningu til þess að iðgjald til samtryggingar sé fært niður í 10% en ástæða 
þess að samið var um hækkun þess í 12% var annars vegar lýðfræðileg, þ.e. auknar ævilíkur 
og vaxandi örorkutíðni. Aukna byrði af þessum sökum er samtryggingarlífeyrissjóðum ætlað 
að axla.

Kjarasamningur bankamanna færir starfsmönnum bankanna ríkuleg lífeyrisréttindi. Greitt er 
17% iðgjald af starfsmönnum með a.m.k. þriggja ára starfsaldur og þar til viðbótar spara 
flestir 4% til viðbótar og fá 2% mótframlag, þannig að algengast er að heildariðgjald í 
lífeyrissjóði sé 23%. í samningaviðræðunum um endurnýjun kjarasamningsins, sem er á milli 
Sambands íslenskra bankamanna og Samtaka atvinnulífsins, og gildir frá 1. október 2004 til 1. 
október 2008, var ekki áhugi á því að bæta neinu við þau lífeyrisréttindi sem samningurinn 
tryggir og þar af leiðandi var kostnaðarauka samningsins öllum veitt í hækkun beinna 
launaliða.

Frumvarpið og fyrirliggjandi tillaga um breytingu á því hróflar við þessum kjarasamningi og 
knýr bankana til þess að auka iðgjöld til lífeyrissjóða vegna þeirra starfsmanna sem hafa 
styttri en þriggja ára starfsaldur. Á það geta Samtök atvinnulífsins ekki fallist. Samtökin 
leggja því til að inn komi bráðabirgðaákvæði sem hljóði svo:

„Ákvæði 1. gr. um að lágmarksiðgjald til lífeyrissjóðs hækki úr 10% i 12% hróflar í engu 
ákvæðum þeirra kjarasamninga sem í gildi eru við gildistöku frumvarps þessa. Ákvæði 
kjarasamninga sem kunna að stangast á við ákvæði 1. gr. komi til endurskoðunar að afloknum 
gildistíma þeirra.“

Virðingarfyllst, 

Haimes G. Sigurðsson

Aðsetun Sími: Bréfsíml: Netfang: Veffang:
Borgartún35 591 00 00 591 00 50 sa@sa.is www.sa.is
105 Reykjavík

mailto:sa@sa.is
http://www.sa.is

Alþingi - nefodasvið 

Efiiahags- og viðskiptanefhd 

nefndasvid@althingi.is

Varðar þingmál 371. bineskial 371. Frumvarp til laea um brevting á lagaákvæðum um 

lífevrissióði.

Samtök fjárfesta, almennra hlutabréfa og sparifjáreigenda, gera ekki athugasemdir við fmm- 

varpið. Aukin lífeyrisréttindi eru vissulega réttindamál félaga í Samtökum fjárfesta eins og 

annarra landsmanna.

Samtökin hafa í ekki beitt sérstaklega varðandi hagsmuni félaga í lífeyrissjóðum, heldur fyrst 

og fremst varðandi hagsmuni þeirra sem leggja áherslu á fijálsan spamað. Því leggja samtökin 

áherslu á að viðbótarlífeyrispamaður í formi séreignar verði festur í sessi enn frekar.

Samtökin telja jafiifram eðlilegt að heimildir lífeyrissjóða til að fjárfesta í hlutabréfum verði 

auknar. Hlutabréf eru á engan hátt óæðri verðbréf en skuldabréf.

Með vinsemd og virðingu,

F.h. Samtaka fjárfesta,

Almennra hlutabréfa- og sparifjáreigenda

Vilhjálmur Bjamason

mailto:nefndasvid@althingi.is

20. febrúar 2006

Nefndsvið Alþingis 
Austurstræti 8-10 
150 Reykjavík

Með bréfí dags. 14. febrúar 2006 óskaði efnahags- og viðskiptanefnd 
Alþingis eftir umsögn Seðlabanka íslands um frumvarp til laga um 
breytingu á lagaákvæðum um lifeyrissjóði, 371. mál.

Seðlabanka íslands hefur ekki gefíst mikið tóm til þess að gaumgæfa 
frumvarpið. Eftir skjóta yfirferð sér bankinn ekki tilefni til 
athugasemda.

Virðingarfyllst 
SEÐLABANKIÍSLANDS

S E Ð L A B A N K I  Í S L A N D S
K A L K O F N S V E G I  1 • 1 5 0  R E Y K J A V Í K

S Í M I :  5 6 9 9 6 0 0 • N E T F A N G :  s e d 1 a b a n k i @ s e d 1 a b a n k i . i s • B R É F A S Í M I :  5 6 9 9 6 0 5

VIÐSKIPTARÁÐ ÍSLANDS

IC ELA N D  C H A M B E R  
□ F  C O M M E R C E

Nefndasvið Alþingis
Efnahags- og viðskiptanefnd
b/t Hlín Lilja Sigfúsdóttir, nefndarritara
Austurstræti 8-10
150 Reykjavík

Reykjavík, 1. desember 2005.

Efni: Frv. til I. um br. á lagaákvæðum um lífeyrissjóði (371. mál).

Viðskiptaráð þakkar nefndinni fyrir það tækifæri að fá að veita 
umsögn um ofangreint frumvarp sem felur annars vegar í sér 
hækkun lágmarksiðgjalds í lífeyrissjóð og hinsvegar breytingar á 
fjárfestingaheimild lífeyrissjóða. Viðskiptaráð gerir ekki athugasemd 
við frumvarpið.

Virðingarfyllst,
f.h. Viðskiptaráðs íslands,

Kninglan 7  • 1 0 3  Reykjavík • sími/tel. + 3 5 4  5 1 0  7 1 0 0  • fax + 3 5 4  5BB B 5B 4 • info@vi.is • www.vi.is

mailto:info@vi.is
http://www.vi.is

